
til

Utval for levekår

Møted ato : 28.11.2017
Møtes t a d : Formannskapssalen
Møtetid: 09.00

Medlemmene vert med dette kalla inn til møtet. Den som har lovleg forfall, eller er ugild i
nokon av sakene, må melde frå så snart råd er på forfallskjema på kommunen si heimeside ,
slik at varamedlem vert innkalla.
Varamedlemmer møter berre etter nærare avtale.
Dokument som ikkje er tilsende, kan du få kopi av på dokumentsentere t. Dokument som
ikkje er offentlege, vil bli utlevert i møtet. Dersom medlemmene på førehand ynskjer å gjera
seg kjend med innhaldet i desse dokumenta, er dei tilgjengeleg på dokumentsenteret.

Det vert synfaring ved Sagstad skule frå ca. kl. 15.00.

77/2017 Uttale - Salsløyve for alkoholhaldig drikk gruppe 1 - nettsal v/NG Meny Vest AS

   Rita C. Kvalheim Sætre  
sekretær 

 
 

 
 

Sakspapir 
 
  
 

Saksbehandlar Arkiv ArkivsakID 

Rita C. Kvalheim Sætre  17/2808 

 

Saksnr Utvalg Type Dato 

72/2017 
 

Utval for levekår PS 28.11.2017 

 
 
Godkjenning av innkalling og sakliste  
 
 
Saksopplysningar: 
 
 
Framlegg til vedtak: 
Innkalling og sakliste vert godkjent. 

Sakspapir 
 
  
 

Saksbehandlar Arkiv ArkivsakID 

Helge Kvam  17/2808 

 

Saksnr Utvalg Type Dato 

73/2017 
 

Utval for levekår PS 28.11.2017 

 
 
Godkjenning av møtebok  
 
 
Vedlegg: 
Protokoll - Utval for levekår - 12.09.2017 
 
Saksopplysningar: 
 
 
Framlegg til vedtak: 
Møtebok vert godkjent. 

Sakspapir 
 
  
 

Saksbehandlar Arkiv ArkivsakID 

Rita C. Kvalheim Sætre  17/2808 

 

Saksnr Utvalg Type Dato 

74/2017 
 

Utval for levekår PS 28.11.2017 

 
 
Referatsaker  
 
 
Underliggende saker: 

Saksnummer Tittel 

74/2017.1 Møte 3-2017 i Utval for helse og omsorg, protokoll 15.september 

74/2017.2 Referat frå møte i Samarbeidsutval Grasdal skule 30.05.17 

74/2017.3 Referat frå Samarbeidsutval Grasdal skule 06.09.17 

74/2017.4 Referat SMU-/SU-møte 18.10.2017 

74/2017.5 Årsplan 2017/2018 

74/2017.6 Årsplan, progresjonsplan og virksomhetsplan 2017/2018 

74/2017.7 Årsplan 2017/2018 

74/2017.8 Referat Nasjonal legemiddelberedskapskomite 15. september 
2017 

 
Saksopplysningar: 
 
 
Framlegg til vedtak: 
Meldingane vert tekne til orientering. 

Sakspapir 
 
  
 

Saksbehandlar Arkiv ArkivsakID 

Reidun Elin Johannessen FA - A10, FA - A20 17/760 

 

Saksnr Utvalg Type Dato 

75/2017 
 

Utval for levekår PS 28.11.2017 

 
 

Kommunestyret PS  

 
 
Årleg rapport om tilstanden i grunnopplæringa  (læringsresultat og læringsmiljø)  2016-2017  
 
 
Vedlegg: 
Tilstandsrapport for grunnskulen i Meland 2016-2017 
Årsmelding 2016-2017 - Rossland skule 
Årsmelding 2016-2017 - Meland ungdomsskule 
Årsmelding 2016-2017 - Vestbygd skule 
Årsmelding 2016-2017 - Grasdal skule 
Årsmelding 2016-2017 - Sagstad skule 
 
Saksopplysningar: 
Bakgrunn 
Som ein del av skuleigar sitt oppfølgingsansvar (etter opplæringslova § 13-10) skal det utarbeidast ein 
årleg rapport om tilstanden i grunnskoleopplæringa knytt til læringsresultat, fråfall og læringsmiljø. 
Den årlege rapporten skal drøftast av skuleeigar dvs. kommunestyret. 
 
Kommunen deltek i utviklingsprogrammet «Den gode skule- og barnehageeigar». Formålet er å 
styrke dialogen mellom dei ulike nivåa i kommunen.  
 

«Å skape dialogarenaer tilrettelagt for innovasjon, felles kunnskapsutvikling og læring er viktig» 
(Hvordan lykkes som skoleeier? Kom nærmere!, 2010). 

 
Utval for levekår legg i år opp til eit dialogmøte der rektorane, Utdanningsforbundet og styrar i 
kommunal barnehage vert invitert inn. Formålet er å konstruere felles meining (tanke) om tilstanden 
i skulen, og om dei innsatsområda som vil kunne bidrag til betre læringsresultat og læringsmiljø. 
 
Utvalsmedlemmene og inviterte deltakarar vert utfordra til å reflektere over føljande spørsmål. Med  
utgangspunkt i vedlagt tilstandsrapport for skule (2016-2017): 
 

·  Kva er Meland-skulen sin styrke når du ser på a) mål  b) innsatsområder og c) system for 
oppfølging? 

·  Kva tenkjer du Meland-skulen kan bli betre på? 
 

Spørsmåla dannar utgangspunkt for dialogen i Utval for levekår tysdag 28.november 2017. 

Framlegg til vedtak: 
Kommunestyret drøftar rapport om tilstanden i grunnopplæringa, knytt til læringsresultat og 
læringsmiljø. 

Sakspapir 
 
  
 

Saksbehandlar Arkiv ArkivsakID 

Merete Rossland Fløysand FA - U31, FE - 231 17/2401 

 

Saksnr Utvalg Type Dato 

76/2017 
 

Utval for levekår PS 28.11.2017 

 
 

Kommunestyret PS  

 
 
Tilsyn med sal av tobakksvarer fra 01.01.2018 - Tilsynsavgift  
 
 
Saksopplysningar: 
Bakgrunn 
Kommunane skal frå 01.01.2018 føra tilsyn med registrerte salsstader av tobakksvarer. Tilsynsplikta 
er ei ny registreringsordning for sal av tobakksvarer og vart vedteke i Stortinget 21.06.17, jfr. Kap 2 i 
Lov om vern av tobakksskader (Tobakksskadelova), https://lovdata.no/dokument/NL/lov/1973-03-
09-14?q=tobakksskadeloven 

Tilsynet inneber at kommunen skal føre kontroll med registrerte salsstader av tobakksvarer og 
tobakkssurrogater som e-sigarettar og urtesnus. Tilsynet skal særleg omfatta kontroll med at slike 
varer ikkje vert seld til mindreårige og krav til internkontroll. 

Kommunen kan krevje ei årleg tilsynsavgift frå salsstader av tobakksvarer og tobakkssurogater til 
forbrukar på kr. 4.500,-. Frå midlertidige salstader kan ein krevje ei årleg tilsynsavgift på kr. 1.200,-,  
jfr. Kap 7 Avgifter § 24, i Forskrift om registrering av og tilsyn med sal av tobakksvarer, 
https://lovdata.no/dokument/SF/forskrift/2017-09-21-1446 

Det er opp til den einskilde kommune kva sats ein vil velje opp til maksimalsummen. Vi kan og la vere 
å ta avgift.   

 

Vurdering 
Det skal førast tilsyn med salsstadene så ofte som behovet tilseier og kvar stad skal kontrollerast 
minst ein gang per år. Det skal årleg utførast minst to ganger så mange tilsyn som det er salsstader i 
kommunen. Ein planlegg at denne kontrollfunksjonen skal leggjast til alkoholkontrollørane for 
Nordhordhordland og Gulen. 

Ved gjennomføring av kontrollar vil kommunen blant anna få utgifter til opplæring, lønn, og 
reiseutgifter til kontrollørane.   

 

https://lovdata.no/dokument/NL/lov/1973-03-09-14?q=tobakksskadeloven
https://lovdata.no/dokument/NL/lov/1973-03-09-14?q=tobakksskadeloven
https://lovdata.no/dokument/SF/forskrift/2017-09-21-1446

Konklusjon 
Rådmannen tilrår at kommunen krev ei årleg tilsynsavgift på kr. 3.000,- for salsstader for 
tobakksvarer og tobakkssurrogater til forbrukar. 

Rådmannen tilrår at kommunen krev ei årleg tilsynsavgift på kr. 600,- for midertidige salsstader for 
tobakksvarer. 

 
Framlegg til vedtak: 
Kommunestyret godkjenner: 

·  at kommunen krev ei årleg tilsynsavgift på kr. 3.000,- for salsstader for tobakksvarer og 
tobakkssurrogater til forbrukar. 

·  at kommunen krev ei årleg tilsynsavgift på kr. 600,- for midertidige salsstader for 
tobakksvarer. 

Sakspapir 
 
  
 

Saksbehandlar Arkiv ArkivsakID 

Helge Kvam FA - U62 17/2150 

 

Saksnr Utvalg Type Dato 

77/2017 
 

Utval for levekår PS 28.11.2017 

 
 
Uttale - Salsløyve for alkoholhaldig drikk gruppe 1 - nettsal v/NG Meny Vest AS  
 
 
Vedlegg: 
Utvidet salsbevilling - netthandel 
Søknad om salsløyve for alkohol - Offentleg versjon 
Levering av Alkohol og Tobakk i ZoppoIt Courier App (L)(290572) 
Salsløyve for alkoholhaldig drikk gruppe 1 - Nettsal - Meny Åsane Storsenter - Uttale 
 
Saksopplysningar: 
Bakgrunn 
Meland kommune har mottatt søknad frå NG Meny Vest AS om salsløyve for netthandel for 
alkoholhaldig drikk i gruppe 1 ved Meny Åsane Storsenter, Åsane senter 21, 5116 Ulset.  

Salsløyve gjeld for netthandle med heimelevering av alkoholhaldig drikk gruppe 1 til kundar i Meland 
kommune.  

Alkohollova opnar for bevilling av nettsal av alkohol jfr  § 3-1 andre ledd. Det må då søkjast bevilling i 
den kommunen virksomheita er lokalisert/lokalet ligg, og i tillegg må det søkjast om kommunal 
bevilling i dei kommunane som ein leverer alkohol til.  

Meny Åsane har i dag godkjent salsbevilling i Bergen kommune for nettsal. Lindås kommune har og 
mottatt søknad om salsløyve for netthandle frå Meny Åsane Storsenter.  

Vurdering 
Netthandel er eit aukande marked i Norge. Søknad om heimlevering av alkohol er ikkje tidlegare 
handsama i Meland, og er såleis ei ny salsform i kommunen. Salsforma kan gje utfordringar når det 
gjeld kontroll med utlevering av varene.  

Den fysiske tilgongen til alkoholhaldig drikk vert imidlertid ikkje større, sidan ein må handle og 
levering må skje innanfor gjeldande salstider for kommunen. Forskjellen mellom nettsal og og kjøp av 
alkoholhaldig drikk gruppe 1 i butikk er at staden for salet er ulikt. Med netthandel skjer salet når 
kunden får vara levert heim kombinert med at  legitimering/kontroll skjer her.   
 
Viser her til Alkoholpolitisk handlingsplan 2016-2019 for Meland kommune, som vart vedtatt av KS 
sak 56/2016.  Meland har ikkje sett tak på salsløyve. I Alkoholpolitisk handlingsplan for Meland 
kommune står det m.a. : «Salsløyve for alkoholhaldig drikk i gruppe 1 kan gjevast til butikkar der 

alkoholhaldig drikk i gruppe 1 høver inn i varespekteret. Dette er særleg daglegvarebutikkar og 

ferskvare/delikatessebutikkar.» Med dette er ikkje nettsal for daglegvarebutikkar utelukka i planen.  
 
 
Kort om ordninga 

Ved bestilling av varer i nettbutikken vert innhaldet i handlekorga analysert og dersom den inneheld 
alkoholhaldig drikk vert leveringsvinduet blokkert utanfor salstidene som kommunen har fastsett.  

Norgesgruppa samarbeidar med Zoolpt – som er ei teknologiform som koblar saman transportørar 
med leveringsoppdrag. Instruks for utlevering krev at transportøren gjer seg nytte av ein smartphone 
app. Ved utlevering av alkohol må mottakar leggja fram gyldig legitimasjon og det må verifiserast i 
smartphone appen at gyldig legitimasjon er framvist.  

Dersom transportør er forsinka (klokkeslett) kan ein ikkje levere varer som inneheld alkohol om 
tidspunkt er utanfor kommune sine fastsette salstider. Varene vert då returnert til butikken. Ved 
levering må transportør observere om mottakar er synleg berusa, i så tilfelle vert alkoholhaldige 
varer returnert til butikken. Transportørane signerer på same skjema som gjeld bestemmelser for sal 
av alkohol og tobakk som dei som arbeider i butikk.  

 

 
Folkehelse – ingen merknad 
Miljø – ingen merknad 
Økonomi – ingen merknad 

Konklusjon 
Utval for levekår skal gje uttale til saka. Rådmann vil fremje eiga sak til kommunestyre.  

 
Framlegg til vedtak: 
Utval for levekår er positiv til at salsløyve via netthandel for alkohol gruppe 1 vert gitt om vilkåra for 
bevillingen er i samsvar med alkohollova og Alkoholpolitisk handlingsplan samt at gjeldande 
prosedyrer vert følgde. Det er viktig at fysisk tilgjenge av alkohol ikkje vert auka ved at kundane berre 
kan få utlevert alkohol innanfor gjeldande salstider i kommunen. Kontrollrutinane ved heimlevering 
av alkohol må vere ivaretekne på same måte som ved sal i butikk.  

Sakspapir 
 
  
 

Saksbehandlar Arkiv ArkivsakID 

Helge Kvam FA - H12, FA - F21 17/2828 

 

Saksnr Utvalg Type Dato 

78/2017 
 

Utval for levekår PS 28.11.2017 

 
 
Orientering status sjukeheim og heimeteneste  
 
 
Saksopplysningar: 
Bakgrunn 
Utval for levekår ønskjer ei orientering om status innan sjukeheim og heimeteneste. Det vert gjeve 
orientering frå tenesteområda i møte. Aktuell presentasjon vert å utdele i møte.  

Vurdering 
 

Folkehelse 
Miljø 
Økonomi 

Konklusjon 
 

 
Framlegg til vedtak: 
Utval for levekår tek informasjon frå sjukeheim og heimteneste til vitande.  

Sakspapir 
 
  
 

Saksbehandlar Arkiv ArkivsakID 

Eirik Bouwer Utne FA - C20, FE - 144 16/2830 

 

Saksnr Utvalg Type Dato 

79/2017 
 

Utval for levekår PS 28.11.2017 

 
 

Kommunestyret PS  

 
 
Rullering av Temaplan for idrett, folkehelse og friluftsliv 2014-2019 på deltema parkeringsplassar, 
rasteplassar og utsiktspunkt  
 
 
Vedlegg: 
Utsiktspunkt, rasteplassar og parkeringsplassar knytt til friluftsområde. Rullering på deltema av 
Temaplan for idrett, folkehelse og friluftsliv 2014–2019 
 
Saksopplysningar: 
Bakgrunn 
Rulleringa på deltema har bakgrunn i interpellasjon den 15.6.2016, KS-64/2017, om Rasteplassar og 
parkeringsplassar ved mykje brukte turområde.  Til interpellasjonen vart det gjord følgjande vedtak: 
«Utval for levekår arbeider vidare med å identifisere aktuelle stadar for at desse ev. kan inkluderast 
på eit seinare tidspunkt når ein rullerer gjeldande planar (plan for idrettsanlegg og friluftsliv, 
arealdelen av kommuneplanen, o.a. planar). Det må(…)takast høgde for dette i økonomiplanarbeidet. 

Saka vart følgd opp i møte i Utval for levekår den 6.12.2016, ULK-85/2016, med vedtak om å rullere 
Temaplan for idrett, folkehelse og friluftsliv med omsyn til rasteplassar, parkeringsplassar og 
utsiktspunkt ved mykje brukte turområde, med eit eige temamøte vinteren 2017.  Møtet vart 
gjennomført som heildagssynfaring den 23.2.2017, med påfølgjande drøfting i møte den 21.3.2017, 
ULK-27/2017.  I møte den 29.3.2017 gjorde Formannsskapet vedtak, FS-39/2017, Oppstart av 
rullering av kommuneplan, arealdel på deltema, om å synleggjere og prioritere Areal for parkering til 
attraktive turområde og rasteplassar som deltema nr. 6. Planprogram for rulleringa av arealdelen 
vart vedteken den 30.8.2017, FS-89/2017.   

Høyringsutkast til rullering av temaplanen på deltema vart handsama i Utval for levekår den 
12.9.2017, ULK 67/2017, og lagt ut til offentleg ettersyn, med frist 16.10.2017.  Det kom inn to 
innspel, frå Hordaland fylkeskommune og Bergen og Omland Friluftsråd.  Rulleringa ligg no føre til 
endeleg handsaming. 

Vurdering 
Rulleringa av deltemaet tek opp i seg arbeidet og innspela som er komne ved Utval for levekår i saka, 
innspel frå offentleg ettersyn, samt kjend kunnskap om tilhøva i område med høg friluftsbruk, 
mellom anna ved kommunen si eiga fagkartlegging Kartlegging og verdisetting av friluftsområde i 

Meland kommune.   

Rulleringa søkjer å vere konkret og kortfatta, men likevel leggje til rette for ei målretta satsing.  Ein 
søkjer ikkje å avklare problemstillingane ved dei einskilde områda, til dømes i høve til 
grunneigarinteresser og arealstatus, men å gi overordna føringar, arbeidsmetodar, innsatsområde og 
grove prioriteringar.  Arbeidet må samstillast med rullering på deltemaet av arealdelen av 
kommuneplanen. 

Oppsummering av innspel 

Hordaland fylkeskommune, ved Kultur- og idrettsavdelinga, stiller seg positive til rulleringa, og at 
utfordringane ein tek for seg er i høgste grad reelle og veksande.  Vidare vert det peika på at ein bør 
leggje til rette for breie medverknadsprosessar, og eit godt samarbeid med aktuelle partar.  
Mellombelse, eller sesongbaserte, løysingar vert peika på som aktuelle.  Fylkeskommunen peiker 
vidare på at det er vesentleg at aktørane er informert om dei økonomiske rammene, etter som det er 
få moglegheiter for tilskot til denne type prosjekt.   

Kommentar: 
Mellombelse eller sesongbaserte løysingar som metode i gjennomføring av aktuelle tiltak i planen, 
samt nedsette fartsgrenser på utfartsdagar, er teke inn i planen.  Kommunen vil sørgje for god 
formidling av dei økonomiske rammene i høve andre partar ved gjennomføring av tiltak i planen.  
Planen legg opp til medverknad og forankring i lokalmiljøa. 

Bergen og Omland Friluftsråd peiker på at Meland kommune har på generelt grunnlag teke godt 
omsyn til friluftslivsaspektet i rulleringa, og at det er positivt at kommunen ser samanheng mellom 
offentleg tilgjengeleg parkeringsareal og friluftsliv.  Friluftsrådet peiker vidare på godt samarbeid 
med kommunen, og viser til den nye parkeringsplassen mellom Frekhaug kai og Varnappen 
friområde som eit godt døme på sambruk av parkeringsareal. 

Av konkrete innspel, peiker (1) Friluftsrådet på at sikring av areal til parkeringsplass til friområdet 
Rylandsneset (Lunden) bør verte prioritert særs høgt i samband med pågåande områdeplanarbeid, 
og kunne sikre ei framtidig utvikling av friområdet, med eksterne tilskot og utan særskild 
meirkostnad. 

Vidare vert det peika på (2) behova for betring av kapasiteten for parkering ved Fløksand friområde, 
og dei vonar at kommunen vil prioritere dette høgt i samband med vegplanarbeidet. 

Til sist vert det peika på (3) manglande parkeringsplass til Elvavika (Haltejohansvika) friområde ved 
Frekhaugmarka.  Friluftsrådet peiker på tilrettelegginga som har funne stad her dei siste åra, og at 
kommunen bør sikre seg areal til etablering av parkeringsplass. 

Kommentar: 
Ein vil vise til godt og positivt samarbeid med Bergen og Omland Friluftsråd gjennom mange år.  
Friluftsrådets innspel om høg prioritering ved Rylandsneset og Fløksand friområder er teke omsyn til.  
Parkeringsplass/areal ved Elvavika (Haltejohansvika) friområde er teke inn som eige tiltak. 
Folkehelse 
Tiltaka rulleringa legg opp til vil betre tilhøva for å ta seg fram til friluftsområda i kommunen, og vil 
ha positiv innverknad på folkehelsa. 
 
Miljø 
Tiltaka vil kunne auke biltrafikken ved å utvide parkeringskapasiteten ved ulike friluftsområde. 

Økonomi 
Gjennomføring av tiltaka må følgjast opp i økonomiplanen, samt krevje nokre personellressursar. 

Konklusjon 
Rullering av Temaplan for idrett, folkehelse og friluftsliv 2014–2019 på deltema parkeringsplassar, 
rasteplassar og utsiktspunkt ligg føre.   

 
Framlegg til vedtak: 
Kommunestyret godkjenner Rullering av Temaplan for idrett, folkehelse og friluftsliv 2014–2019, på 
deltema parkeringsplassar, rasteplassar og utsiktspunkt, slik den ligg ved saka.  

Sakspapir 
 
  
 

Saksbehandlar Arkiv ArkivsakID 

Eirik Bouwer Utne FA - F03, FE - 145 17/2922 

 

Saksnr Utvalg Type Dato 

80/2017 
 

Utval for levekår PS 28.11.2017 

 
 

Kommunestyret PS  

 
 
Temaplan for idrett, folkehelse og friluftsliv 2014 - 2019 - rullering av handlingsplan for 2018  
 
 
Saksopplysningar: 
Bakgrunn 
Kommunestyret godkjente i KS-11/2014 Temaplan for idrett, folkehelse og friluftsliv 2014–2019.  
Planen legg opp til å rullere handlingsplanen kvart år i planperioden, som kommunen si prioritering 
av eigne tiltak, prioritering av spelemiddelsøknadar og forankring til andre søknadsordningar, som 
del av vedteken kommunal plan for idrett.  Førre rullering var i 2016.  Tiltaka i handlingsplanen er 
forankra i forarbeidet til planen, samt mindre endringar i dei påfølgjande rulleringane.  Gjennomførte 
tiltak, som har fått utbetalt spelemidlar, er teke ut av handlingsplanen. 

Vurdering 

Følgjande er Meland kommune si prioritering for ordinære anlegg 

Prioritet Anlegg Stad Kommentar År 

1 Kunstgrasbane 
29x49m 

Vestbygd skule Ferdig 2016 

2 Kunstgrasbane III 
med halloverbygg, 
lager og garderobar 

Fossemyra 
idrettspark 

Planlegging 2017 2018 

3 Kunstgrasbane II – 
rehabilitering 

Fossemyra 
idrettspark 

Planlegging 2017 2018 

4 Skytebane, innandørs Espetveit Planlegging 2017-2018 2018-19 

5 Lyssett turveg Frekhaug Planlegging 2018 2019-20 

6 Sjøsportsanlegg Flatøy Under planlegging 2019- 

7 Turpadling, brygge Vikebø Planlegging 2018 2018 

8 Turkart  Planlegging 2019 2019 

 Turpadling, båthus Vikebø Nybygg  

 Løpebane Fossemyra Nybygg  

 Sandvolleyballbane Fossemyra Nybygg  

 Sykkelrampe Fossemyra Nybygg  

 Tennisbanar Fossemyra Nybygg  

 Kyststi Varnappen- 
Dalstø 

Nybygg/rehabilitering  

 Avlastingshall Grasdal Nybygg  

 Rideveg Kårbø Nybygg/rehabilitering  

 Lyssett turveg Vikebø Nybygg/rehabilitering  

 Terrengsykkelanlegg  Nybygg  

 Fleirbrukshall Meland Aktiv Nybygg/rehabilitering  

 

Følgjande er Meland kommune si prioritering for nærmiljøanlegg: 

 

Prioritering Anlegg Stad Kommentar År 

1 Turstiar Holsnøy/Flatøy Pågåande 2014-19 

2 Tuftepark/treningspark/ 
aktivitetsanlegg 

Frekhaug torg Planlegging 2018 2018 

3 Tuftepark/treningspark/ 
aktivitetsanlegg 

Holsnøy meieri Planlegging 2017 2019 

4 BMX Austebygda 
Fritidspark 

Planlegging 2017-18 2018 

5 Tuftepark/treningspark Haltejohansvika Nybygg 2019 

6 Aktivitetsflate Fossemyra Nybygg 2018-19 

 Paintballbane Holsnøy Nybygg  

 Orienteringskart Holsnøy Nybygg/rehabilitering  

 Friluftsanlegg Rylandsneset Nybygg  

 Friluftsanlegg Varnappen Nybygg  

 Fiskeplass Frekhaug Nybygg  

 Friluftsanlegg Skjelanger Nybygg  

 Ballbane Holmemarka Rehabilitering  

 Ballbane Ådland Rehabilitering  

 Ballbane Husebø Rehabilitering  

 Klatrevegg Rossland Nybygg  

 

Uprioritert liste: 

 

Anlegg Stad Kommentar 

Svømmehall med varmebasseng  Regionalt anlegg 

Sjøbad  Regionalt anlegg 

Kunstgrasbane Leirdalen Nybygg/rehabilitering 

Løpebane utviding Leirdalen Nybygg/rehabilitering 

Ballbanar andre  Nybygg/rehabilitering 

Treningsanlegg  Fleire under planlegging 

 

Folkehelse 
Tiltaka har stor innverknad på folkehelsa i kommunen           

Miljø 
Tiltaka har påverknad på miljøet. 
 
Økonomi 
Saka har ikkje konsekvensar for kommuneøkonomien.  Tiltak som kommunen kan stå for må 
eventuelt følgjast opp i økonomiplanen. 

Konklusjon 
Framlegg til rullering av handlingsplanen i Temaplan for idrett, folkehelse og friluftsliv 2014–2019  
ligg føre. 

 
Framlegg til vedtak: 
Kommunestyret godkjenner rulleringa av handlingsplan for Temaplan for idrett, folkehelse og 
friluftsliv 2014–2019, slik ho ligg føre i vurderinga.   

Sakspapir 
 
  
 

Saksbehandlar Arkiv ArkivsakID 

Eirik Bouwer Utne FE - 223, TI - &00 17/2838 

 

Saksnr Utvalg Type Dato 

81/2017 
 

Utval for levekår PS 28.11.2017 

 
 

Kommunestyret PS  

 
 
Retningsliner for kulturmidlar i Meland kommune, revidering 2017  
 
 
Vedlegg: 
Feb. 2015 - Retningsliner for Kulturmidlar i Meland kommune 
Juli 2003 - Retningsliner for kulturmidlar i Meland kommune 
 
Saksopplysningar: 
Bakgrunn 
Retningslinene for kulturmidlar i Meland kommune vart sist revidert i 2015, med føremål om å 
forenkle språk og framstilling, klargjere og oppdatere til gjeldande praksis og prisjustere satsar.  
Retningslinene hadde då ikkje vore til revidering sidan 2003.  Kulturmidlane er delt i to: (1) dei 
ålmenne kulturmidlane med frist 1. mars kvart år og (2) tilskot som kan søkjast gjennom året med 
løpande frist.   

Sidan førre revidering har det i lys av søknadstilfanget dei siste åra oppstått eit behov for å sjå 
nærmare på dei sistnemnde løpande tilskota, Tilfeldige tilskot heile året.  Sjølv om kommunen får 
somme søknadar til leiaropplæring, underskotsgaranti, stipend til ungdom og deltaking i 
konkurranse, havnar dei fleste innafor punkt 1.2, E – andre søknadar til tiltak innafor kulturfeltet.   

I etterkant av revideringa i 2015 har ein etablert Kulturstipendet, og Kommunestyret har i sak KS-
45/2017 spurd rådmannen å komme med sak om Idrettstipend.  I tillegg kjem heidersteikna til unge 
utøvarar innan musikk, kultur og eventuelt idrett.  Samtidig har retningslinene for kulturmidlar gitt 
høve til å søkje til generelle kulturtiltak og om større beløp enn delegert vedtaksgrense på kr 5 000, 
ved handsaming i Utval for levekår.  Dette gir ei utfordring når det gjeld likebehandling, vekting av 
dei to nemnde målretta stipenda, generell sakshandsamingsmengde og økonomiske føresetnadar.  
Søkjarane får òg lenger ventetid enn ordninga med løpande søknadsfrist eigentleg legg opp til, og ei 
mindre føreseieleg ordning.   

Noko av bakgrunnen for å gi høve til at søkjarar gjennom året kunne søkje om større midlar enn 
delegert vedtaksgrense, var for å ha ein sikkerheitsventil i tilfelle uventa situasjonar oppsto blant 
organisasjonane og i amatørkulturlivet.  Praksis viser at denne fleksibiliteten er avhengig av dei 
økonomiske rammene, der ein har tradisjon for å prioritere tildelinga med frist 1. mars.  Vidare er 
ikkje høva for å søkje kommunen om tilskot avhengig av kulturmidlane.   

I dag er det ingen insentiv for å tydeleggjere at søkjarar fortrinnsvis skal søkje over den ålmenne 
tildelinga med frist 1. mars, og ikkje elles i året.  Ei tydeleggjering vil vere til fordel for søkjarane, der 
det vert klarare når på året ein kan søkje til ulike tiltak.  Retningslinene for kulturmidlar er ulike i dei 
tre kommunane som skal slå seg saman, og ein kjenner ikkje i dag til korleis retningslinene vert etter 
1.1.2020.  Revideringa som ligg føre i denne saka reduserer sakshandsamingsmengda og klargjer 
praksis for søkjarar i åra fram til ny kommune.   

I framlegget til nye retningsliner vert ungdom vekta tydelegare, med inspirasjon frå «Kjapt svar»-
ordninga til Bergen kommune, der ungdom kan raskt få støtte til sine kultur- og idrettsprosjekt.  Ei 
liknande ordning er allereie del av gjeldande retningsliner, men er gjort tydelegare i denne 
revideringa, som ei oppfølging av initativet Ung Meland. 

Vurdering 
Følgjande punkt vert lagt fram til revidering i denne saka: 

Gjeld punkt 1: Nytt punkt, gjeldande krav om tilbakebetaling av tilskot. Nytt punkt, gjeldande omsyn 
til miljø.  Tatt vekk delsetning om at lag og organisasjonar med fast offentleg støtte ikkje kan søkje, 
og presisering av praksis når det gjeld høva for enkeltpersonar å søkje.  Kulepunkt 4-6 strykast, dette 
står no i punkt 2. Tatt vekk punkt om reduksjon av tilbakebetalingskrav over tid. 

Gjeld punkt 1.2: Endring av namn til Kulturmidlar – løpande tildeling. Presisering av øvre søknadssum 
og generelle føresegn 

Gjeld punkt 1.2 A: Endring av namn til Underskotsgaranti kulturarrangement. Presisering av føresegn. 
Siste setning strykast, samt grense for delegert vedtak. 

Gjeld punkt 1.2 B: Endring av namn til Leiaropplæring og kompetanseheving. Siste setning strykast, 
samt grense for delegert vedtak. 

Gjeld punkt 1.2 C: Endring av namn til Ung Prosjektstøtte. Presisering av føresegn. Siste setning 
strykast, samt grense for delegert vedtak. 

Gjeld punkt 1.2 D: Siste setning strykast, samt grense for delegert vedtak. 

Gjeld punkt 1.2 E: Endring av namn til Andre søknadar. Presisering av føresegn. Siste setning strykast, 
samt grense for delegert vedtak. 

Gjeld punkt 1.3 Jubileumsgåver:  Endring av gåvebeløp.  

Gjeld punkt 2: Endring av delegert vedtaksgrense til kr 10 000. 

Folkehelse 
Kulturmidlane er viktig for kulturlivet i kommunen og samspelet mellom lokal offentleg og frivillig 
sektor. 
Miljø 
Saka har ikkje innverknad på miljøet. 
Økonomi 
Saka har ikkje følgjer for kommuneøkonomien, tilskota er avhengig av tilgjengelege rammer.  

Konklusjon 

Dei løpande tilskota har ikkje fungert optimalt sidan revideringa i 2003.  Saka legg opp til ei spissing 
av tilskota, med klarare avgrensing og føremål. Vidare vil revideringa tilpasse kulturmidlane med 
Kulturstipendet og Idrettstipendet, og sørgje for mindre sakshandsaming og større føreseielegheit for 
søkjarar. 

Punkt 1, 1.2 A-E, 1.3 og 2, vert endra til følgjande tekst: 

1. Generelle vilkår 
a) Frivillige grupper, lag, organisasjonar kan søkje. Enkeltpersonar kan søkje tilskot til (1) 
kulturminnevern eller (2) for uformelle grupperingar etter særskild vurdering. 
b) Tiltaka og driftsoppgåver må støtte oppunder lokalt kulturliv i kommunen, og sørgje for gode høve 
for tilbod, oppleving og deltaking for innbyggjarane i kommunen. 
c) Tiltak retta mot barn og unge vert prioritert. 
d) Aktivitetar og tiltak går framfor drift. 
e) Tilskotsmottakarar skal gje gratis tilgang for følgjepersonell til sine aktivitetar for personar med 
følgjekort, jf. KKO-106/95. 
f) Tilskotsmottakarar skal ta omsyn til miljøet, jf. kap. 2.3 i Temaplan for idrett, folkehelse og 
friluftsliv 2014–2019. 
g) Ein kan krevje søkjar for etterrapportering av tildelte midlar ved behov. 
h) Tilskot vil verte kravd tilbakebetalt dersom ikkje grunnlaget for tildelinga lenger er til stades, dei 
generelle vilkåra er brotne eller tiltaket ikkje har vorte gjennomført.  Brot på vilkår vil kunne få 
konsekvensar for seinare tildelingar. 

 
1.2. Kulturmidlar – løpande tildeling 
Ein kan søkje til mindre tiltak heile året, til tiltak detaljert under punkt A-E.  Øvre tilskotsgrense er kr 
10 000. Tilskota skal nyttast til prosjekt, tiltak og aktivitetar.  Driftstilskot vert ikkje tildelt over denne 
ordninga.  
 
A: Underskotsgaranti kulturarrangement 
Ein kan søkje om underskotsgaranti til kultur- og idrettsarrangement tilskipa av lag, organisasjonar 
eller andre frivillige samanslutningar.  Arrangementet skal vere ålment, og ikkje vere budsjettert med 
underskot.  Tildelt garanti er eit øvre beløp, og endeleg tilskot vert utbetalt etter rekneskap for 
arrangementet er levert.  
 
B: Leiaropplæring og kompetanseheving 
Lag og organisasjonar kan søkje om tilskot til kursutgifter til leiaropplæring og kompetanseheving 
med opp til kr 1 000 for kvar av opp til ti deltakarar i året.  Tilskot vert utbetalt når kvittering for 
betalt kursavgift eller bindande påmelding er levert.  
 
C: Ung Prosjektstøtte 
Ungdom frå 13 til 19 år kan søkje tilskot til sine kultur- og idrettsprosjekt, til dømes dans, musikk, 
kunst, foto, design, idrett, eigenorganisert aktivitet eller friluftsliv.  Både enkeltpersonar og 
grupperingar av ungdom kan søkje.  Tilskotet vert utbetalt ved tildeling, og det skal leverast enkel 
rapport innan 3 månader. 
 
D: Deltaking i konkurranse 
Ein kan søkje om tilskot til deltaking i nasjonale og internasjonale meisterskap innafor kultur- og 
idrettsfeltet.  Tilskotet vert utbetalt etter rekneskap er levert. 
 
E: Andre søknadar 
Ein kan etter særskild vurdering yte tilskot til andre tiltak innafor kultur- og idrettsfeltet.  Tiltaket må 

støtte oppunder lokalt kulturliv i kommunen, og sørgje for oppleving, inkludering og deltaking for 
innbyggjarane i kommunen.  Søkjarar skal i hovudsak nytte ordninga med den ålmenne tildelinga 
med frist 1. mars, eller Kulturstipend/Idrettstipend. 
 
1.3 Jubileumsgåver 
Lag og organisasjonar kan få tildelt ei gåve i samband med jubileum etter følgjande føresegn: 
a) Jubileum ved faste intervall på 10 eller 25 år, etter 25 års drift – kr 5 000 
b) Mindre jubileum – kr 2 000 
c) Etter særskild vurdering kan ein yte jubileumsgåver opp til kr 10 000.  Dette skal gjerast i samråd 
med Ordførar. 

2. Handsaming av søknadar og gåver 
Rådmannen får fullmakt til å handsame søknadar under punkt 1.2 A-E etter gjevne satsar opp til kr 
10 000, samt tildele jubileumsgåver etter punkt 1.3.  Søknadar til ålmenne kulturmidlar, jf. 1.1, skal 
leggjast fram for Utval for levekår etter eit formøte mellom representant for tenesteområde kultur 
og leiar og nestleiar i utvalet. Meland idrettsråd er høyringsorgan for tilskot til idrett og drift av 
idrettsanlegg.  Meland ungdomsråd er høyringsorgan for tildeling av dei ålmenne kulturmidlane. 
 

 
 
Framlegg til vedtak: 
Kommunestyret godkjenner at retningslinene for Kulturmidlar i Meland kommune vert endra på 
punkt 1, 1.2 A-E, 1.3 og 2, slik det går fram av saka.  Dei andre punkta vert ståande som i 
retningslinene frå februar 2015. 

Sakspapir 
 
  
 

Saksbehandlar Arkiv ArkivsakID 

Eirik Bouwer Utne FA - C21, FE - 077 17/2528 

 

Saksnr Utvalg Type Dato 

82/2017 
 

Utval for levekår PS 28.11.2017 

 
 

Kommunestyret PS  

 
 
Idrettspris for unge utøvarar i Meland  
 
 
Saksopplysningar: 
Bakgrunn 
I sak om Musikk- og kulturpris for unge utøvarar i Meland, KS-46/2017 bad Kommunestyret 
«rådmann fremme sak om idrettspris for unge utøvarar for Utval for levekår».  

Musikk- og kulturpris for unge utøvarar i Meland vart oppretta med formål om å «vere eit 
heidersteikn, som anerkjenner unge utøvarar busett i Meland, og som viser stor innsats, framdrift og 
kvalitet i kunst- og kulturutøvinga si». 

Ein tilsvarande pris for idretten vil kunne ha eit samsvarande formål, men med særleg blikk til 
ungdom innan idrettslivet.  I høve saka vart det sendt førespurnad til Meland Idrettsråd om 
tilbakemelding om saka.  I sitt svar datert 14.11.17 gir Idrettsrådet støtte til å etablere ein slik pris.   

Temaplan for idrett, folkehelse og friluftsliv 2014–2019 legg fram «Premiering av god innsats for 
idrett og friluftsliv – gjennom idrettspris…» som tiltak.  Etablering av ein pris for unge utøvarar kan 
vere del av oppfølginga av dette tiltaket.   

Vurdering 
Formålet med prisen må vere tilsvarande som for Musikk- og kulturprisen, ved å anerkjenne unge 
utøvarar for innsats, framdrift og resultat, og gi merksemd ved eit heidersteikn, som viser at 
innsatsen deira vert sett pris på. 

Følgjande retningsliner vert lagt fram: 

Retningsliner for Idrettspris for unge utøvarar i Meland 

Prisen skal vere eit heidersteikn, som anerkjenner unge idrettsutøvarar eller unge med andre rollar 
innan idretten, som er del av, eller har bakgrunn frå og tilknyting til, idrettslivet i Meland.   

Prisen vert delt ut ein gong i året, til ein utøvar kvart år.  Utøvaren må vere frå 13–19 år i 
tildelingsåret.   

Nominasjonar kan sendast gjennom året til kommunen frå lag, organisasjonar og Meland Idrettsråd. 

Innstilling vert gitt av eit fagpanel sett saman av ein person frå kvar av; Meland ungdomsråd, Meland 
Idrettsråd og Tenesteområde kultur.  Fagpanelet bør innhente råd får relevante lag og organisasjonar 
innan idretten og eventuelt særkrets eller særforbund.  Avgjerd skjer i Utval for levekår. 

Prisen skal bestå av eit diplom og eit gåvekort (eller gåvesjekk) pålydande kr 5 000, som skal nyttast 
til relevant aktivitet eller utstyr knytt til kulturutøvinga.   

Folkehelse 
Engasjert ungdom, som deltek og bidreg til eit aktiv lokalt idrettsliv er av stor verdi for alle som bur i 
kommunen. 
 
Miljø 
Saka har ikkje påverknad på miljøet. 
 
Økonomi 
Tiltaket vert dekt inn innafor eksisterande rammer. 

Konklusjon 
Retningsliner for Idrettspris for unge utøvarar i Meland ligg føre. 

 
Framlegg til vedtak: 
Kommunestyret godkjenner oppretting av Idrettspris for unge utøvarar i Meland i samsvar med 
retningslinene i vurderinga. 

Sakspapir 
 
  
 

Saksbehandlar Arkiv ArkivsakID 

Eirik Bouwer Utne FA - C21, FA - B38 17/2527 

 

Saksnr Utvalg Type Dato 

83/2017 
 

Utval for levekår PS 28.11.2017 

 
 

Kommunestyret PS  

 
 
Idrettsstipend i Meland kommune  
 
 
Saksopplysningar: 
Bakgrunn 
I sak om Kulturstipend i Meland kommune, KS-45-2017, bad Kommunestyret «rådmannen fremme 
sak om idrettsstipend for Utval for levekår».   

Kulturstipendet vart oppretta med formål om å «…styrke det lokale kulturlivet ved å stimulere til 
auka samarbeid mellom profesjonelle og frivillige kulturaktørar, og ved å stimulere til profesjonelle 
kulturtiltak og kompetanseauking som kjem det lokale kultur- og samfunnslivet til gode…».   

Eit idrettsstipend vil kunne ha eit formål tilsvarande som kulturstipendet, tilpassa tilhøva i idretten, 
med mål om å styrke lokalt idrettsliv og gi utøvarar styrka høve til å utvikle seg innafor idretten sin.   

I høve saka vart det sendt førespurnad til Meland Idrettsråd om tilbakemelding og innspel om korleis 
eit idrettsstipend kan sjå ut, og kva det kan målbere seg sett frå idretten sitt perspektiv. 

I si tilbakemelding, datert 14.11.17, «…ser Meland Idrettsråd veldig positivt på at Meland kommune 
ønsker å opprette et idrettstipend».  Vidare skriv idrettsrådet at eit stipend bør oppmuntre 
idrettsinteresserte barn og ungdom til å yte meir, at det skal nytte å gjere ekstra innsats både for sin 
eigen del, men òg for å vere gode døme på at ein kan verte god i sin idrett utanfor miljøa i dei store 
byane.  Idrettsrådet viser til at eit slikt stipend bør gjelde for alle idrettar, ikkje ha aldersgrense, 
sørgje for høve til kompetanseutvikling og opplæring, òg utanfor kommunegrensene, og inkludere 
leiarar, tillitsvalte og dommarar i tillegg til idrettsutøvarar.  

Temaplan for idrett, folkehelse og friluftsliv 2014–2019 legg fram som tiltak: «Premiering av god 
innsats for idrett og friluftsliv – gjennom idrettspris…».  Eit idrettsstipend kan vere del av oppfølging 
av dette tiltaket, retta mot utvikling av idrettslivet. 

Vurdering 
Gode høve for å drive idrett er sentralt for god folkehelse for både barn, ungdom og vaksne.  I tillegg 
til den fysiske aktiviteten er idrett i stor grad ein sosial aktivitet, som har med seg medverknad, 
mestring, deltaking og ansvarskjensle både for seg sjølv og andre.  Idretten er bygd opp på 
omfattande frivillig innsats, der barn, unge og tilflyttarar får oppleve og ta del i frivilligheita som ein 

viktig berebjelke i sine lokalsamfunn.    

Idrettsutøvarar er ofte forbilde for barn og unge.  Når vi har lokale forbilde, som har bakgrunn i barn 
og unge sitt eige nærmiljø, gjeld dette enda sterkare.  Idretten er òg avhengig av å rekruttere leiarar, 
trenararar, dommarar, funksjonærar og tillitsvalde som alle tek del i drifta og utviklinga av 
lokalidretten.  Dette engasjementet startar ofte i ungdomstida, og utviklast og haldast ved like i 
vaksenlivet. 

Eit idrettsstipend må målbere seg å styrke det lokale idrettslivet.  I første rekkje er idrettsutøvaren, 
der eit slikt stipend kan støtte meirkostnadar ved hospitering, utstyr, kursing, opphaldsutgifter og 
reise.  Eit stipend bør ikkje avgrensast til berre å gjelde aktivitet i Meland kommune, men utøvaren 
må ha ei tilknyting til kommunen.  I andre rekkje bør eit stipend òg kunne gjelde for trenarar, 
dommarar og andre ressursroller for idretten.  Ei slik målbering er i samsvar med liknande stipend i 
andre kommunar. 

I idretten er ungdom definert som mellom 13–19 år.  Ofte er det i slutten av ungdomstida og i ung 
vaksen alder ein tek valet for å satse på idrett, etter hardt arbeid og målretta trening over tid.  Eit 
stipend bør ikkje ha ei absolutt aldersgrense, men ha i seg ei prioritering av eldre ungdom og unge 
vaksne. 

Følgjande retningsliner vert lagt fram i  saka: 

Retningsliner for Idrettstipend i Meland kommune 

Idrettsstipendet skal gå til ein idrettsutøvar, trenar, dommar eller idrettsleiar som er del av, eller har 
bakgrunn frå og tilknyting til, idrettslivet i Meland.  Stipendet skal støtte høva for å utvikle seg innan 
idretten, og prioritere søkjarar i aldersgruppa 15 – 26 år.  

Stipendet skal gå til følgjande tiltak: 

Eigenutvikling og kompetanseauking. 

Kostnadar ved reise eller opphald i samband med trening utanfor kommunegrensene. 

Kostnadar ved utstyr eller omfattande individuell reiseverksemd ved nasjonale og internasjonale 
meisterskap. 

Utvikling av lokalt idrettsliv og etablering av nye aktivitetar. 

Stipendet skal delast ut etter ei vurdering av gjennomføringsevne og dokumenterte prestasjonar dei 
siste 3 år.  Meland Idrettsråd er høyringsorgan for tildeling.   

Idrettsstipendet vert delt ut ein gong i året etter søknad, med frist 1. mars.  Søknaden skal innehalde 
plan for tiltaket og bruken av stipendet, dokumentasjon av prestasjonar, CV og skriftleg uttale frå 
idrettslag og/eller særkrets eller særforbund. 

Idrettsstipendet har ei øvre grense på kr 30 000, og vert utbetalt etter avgjerd har funne stad.  
Rapport må leverast til tenesteområde kultur innan 1. desember same år, og stipendet kan verte 
kravd tilbakebetalt dersom ikkje grunnlaget for tildelinga lenger er til stades, eller tiltaket ikkje har 
vore gjennomført.  Ein kan velje å trekkje tilbake tildelinga om det kjem fram at mottakar har brukt 

eller vert dømt for doping.   

Folkehelse 
Saka har betyding for folkehelsa i kommunen, ved å vere eit bidrag til vidareutvikling av idrettsfeltet. 

Miljø 
Saka har ikkje påverknad på miljøet. 

Økonomi 
Tiltaket vil verte dekka inn over eksisterande rammer. 

Konklusjon 
Vurdering av idrettsstipend ligg føre.  Stipendet vil ha som mål og styrke del lokale idrettslivet, ved å 
støtte oppunder idrettsutøvarar, dommarar, leiarar og andre som yter ekstra innsats og vel å satse 
innafor idretten sin.   

 
Framlegg til vedtak: 
Kommunestyret godkjenner å opprette Idrettsstipend for Meland kommune i samsvar med 
retningslinene i vurderinga. 

Sakspapir 
 
  
 

Saksbehandlar Arkiv ArkivsakID 

Eirik Bouwer Utne FE - 223, FA - C00 17/2861 

 

Saksnr Utvalg Type Dato 

84/2017 
 

Utval for levekår PS 28.11.2017 

 
 
Tilskot til verna kulturminne i Hordaland 2017/18 - Meland kommune  
 
 
Saksopplysningar: 
Bakgrunn 
Fylkeskommunen si ordning «Tilskot til vern og vøling av verneverdige bygg» vart endra i 2017, der 
kommunane no har fått ei aktiv rolle i søknadshandsaminga.  Dette må sjåast i samanheng med 
arbeidet med kulturminneplanar i kommunane. 

Tilskotsordninga heiter no «Tilskot til verna kulturminne i Hordaland», og tek sikte på å gje tilskot til 
istandsetting av verneverdige kulturminne prioritert av kommunane, regulert til 
bevaring/omsynssone eller vurdert av fylkeskommunen til å ha høg regional verdi. 

Det er kommunen som no søkjer tilskot med bakgrunn i innkomne søknadar lokalt, og som så 
fordeler vidare eventuelt tilskot til dei opphavlege søkjarane.  Ein får ikkje støtte til tiltak på 
kulturminne i offentleg eige, på freda kulturminne eller til ordinær drift og vedlikehald.    

Det overordna målet med ordninga er å sikre regionen sine kulturminneressursar som vitskapleg 
kjeldemateriale og grunnlag for nolevande og framtidige generasjonars oppleving, sjølvforståing, 
trivsel og verksemd.  Tilskotsordninga sitt føremål er å minimalisere tapet av verneverdige 
kulturminne, gjennom å støtte kommunar som tek ansvar for å identifisere, verdsetje og forvalte 
verneverdige kulturminne i tråd med nasjonale og regionale mål.  Ordninga skal stimulere til auka 
innsats på kulturminnefeltet og styrka vern av prioriterte kulturminne av lokal og regional verdi. 

Tildelinga føreset kommunal eller eventuelt anna finansiering i minst tilsvarande storleik.  Tiltaka skal 
følgje antikvariske retningsliner.  Vidare vert det lagt vekt på kulturminnet sin regionale 
kulturminneverdi, eventuelt fritak for eigedomsskatt for bygningar med historisk verdi, kommunal 
tilskotsordning for kulturminne, lokal forankring og vedteken kulturminneplan.  Det siste punktet er 
varsla å førebels kunne sjåast vekk frå, etter som mange kommunar i fylket ikkje enno har ein 
vedteken plan.  Søknaden frå kommunen må innehalde ei kort skildring av tiltaka med finansierings- 
og framdriftsplan i prioritert rekkjefølgje.   

Etter som Meland kommune ikkje har ein vedteken kulturminneplan med prioriterte kulturminne, 
må kommunen gjere ei særskild prioritering av innkomne søknadar.  Vurderingane er gjort med 
omsyn til føresetnadane i Planprogram for Kulturminneplan i Meland kommune. 

Vurdering 
Det er komne inn tre søknadar: (1) Kjell Hjertås søkjer om tilskot til rehabilitering av eit eldre tømra 
uthus ved Holmestova, (2) Gripen gard, ved Helene Olli Sollid, søkjer om tilskot til sikring av eldhus, 
(3) Georg Claussen og Holsnøy kystlag søkjer om tilskot til ferdigstilling av rehabiliteringa av 
Prestebryggja på Husebø.   

Kjell Hjertås, tømra uthus ved Holmestova 
Kjell Hjertås søkjer tilskot til rehabilitering av eit tømra uthus, vurdert av bygningsvernkonsulent ved 
MUHO til å vere frå 1700-talet.  MUHO bidreg med rådgjeving til gjennomføring av tiltaket.  Uthuset 
er nabo til Holmestova, er truleg del av det gamle fellestunet på Holme og er tilhøyrande 
Holmestova.  Uthuset er sett saman av gjenbruksmaterial, og i motsetnad til Holmestova, som har 
store ovale stokkar utan kinning i underhogget og raulandsnov, er det i uthuset mindre stokkar med 
lett avrunda til nesten flatt tverrsnitt, der det er nytta midtstolnov.  Det er både høvla og øksa 
overflater i tømmeret, med fellestrekk til andre daterte bygg frå 1700-talet.  

Bygget er ikkje SEFRAK-registrert, og ligg like sør for spesialområde vern, offentleg område/museum i 
Reguleringsplan for delar av Holme-Holmeknappen – planid 125619940907.  Planen har som generelt 
føresegn av «Alle tiltak skal ta omsyn til kulturminneverdiane i området, m.o.t. plassering, utforming 
og materialval».  Bygget ligg i omsynssone H570_2, i Kommuneplanens arealdel for Meland 2015–
2026, som skal sikre «…eit så autentisk miljø som mogeleg rundt det verna kulturmiljøet…».  

Tilskotet skal nyttast til å setje i stand uthuset, vøle tømmer, opplengjer, bjelkelag, golv, vindauge og 
kledning.  Vidare skal det ryddast, gravast og drenerast kring huset.  Huset skal settast i stand med 
same type materialkvalitet som i dag, og opphavleg handverksteknikk.  Tiltaket skal gjennomførast i 
2018. 

Til rehabiliteringa av uthuset vert det søkt den fylkeskommunale ordninga om kr 30 000.  Tiltaket har 
fått tilskot kr 50 000 frå Meland kommune, søkt stiftinga UNI om kr 40 000 og skal leggje inn kr 
57 000 i eigne midlar, for ein totalkostnad på kr 177 000.  Kostnadsoverslaget er utarbeida av Dennis 
Guhl og Arild Sætre ved MUHO.   

Holmeknappen er eit flott kulturmiljø på Holsnøy, med Holmestova datert til 1567 som hjartet i 
området.  Tilknytinga til sjøen er tett, med dokumentert naustleige frå tidleg 1700-tal og drift av 
brennevinssal frå same tid.  Plassen har vore nytta til byføring over lenger tid av gardane i området, 
og inneheld pensjonat, ei større verna sjøbu, verna naustmiljø, meieri og ulike bygg og strukturer i 
tørrmur.  Meland kommune driv i dag museumsverksemd i området, som saman med Galleri Rustica, 
med tilhald i ei 1800-talsløe i tørrmur og grindverk, utgjer ein flott stad og oppleve og formidle 
kulturhistoria i området.  Kystsogedagane vert arrangert her.  Uthuset står i tillegg til Holmestova 
saman med eldre bru, kvernhusruin, gardsflor, utløe, oppmurt geil til utmark og eldre løeruin med 
nedgraven flor. 

Tiltaket får prioritet 1, med søknadssum kr 30 000. 

Gripen gard, ved Helene Olli Sollid – sikring av eldhus 
Sollid søkjer tilskot til å sikre eldhuset på garden, SEFRAK-id 12560202008, bygningsnr. 176021047.  
Bygget vart truleg sett opp på bruket på slutten av 1800-talet, men har tømmer eldre enn dette og 
kan ha vore ei tidlegare røykstove.  Bygget har vernemur av stein mot nordvest, og inneheld ei eldre 
murt omn med skorstein, korntørke, vedskjul, lem, hønsehus og utedo.   

Tiltaket har tidlegare fått tilskot frå SMIL, «Ta et tak», Kulturminnefondet og Meland kommune på 
totalt kr 130 000. Somme tilskot har ikkje vore nytta innan frist grunna manglande totalfinansiering 

og naudsynte prioriteringar på andre av dei eldre bygga på garden.   

Søkjar ønskjer no å sikre eldhuset og søkjer den fylkeskommunale ordninga om kr 40 000, for ein 
totalkostnad på kr 239 000, med andre tilskot på kr 80 000 og det resterande i eigeninnsats. 

Gripen gard er eit forbilde for ny bruk av gamle gardar, og eit urørt vestlandsk småbruk.  Her er det 
rehabilitert våningshus, aktiv beiting og gardsdrift, tørrmuringskurs på løa, sikring av sjeldan 
kombinert smie og vognskjul, og rehabilitert vassag.  Det siste ståande kvernhuset i Meland ligg på 
nabobruket, og garden har ein særleg kulturhistorisk verdi i lys av eigen historie og posisjon som 
kulturhistorisk formidlar i regionen.  Garden tek i mot flyktningar som får gjere gardsarbeid og leigar 
ut rom til kunstnarar og friluftsfolk.  Tiltaket skal gjennomførast i 2018.   

Tiltaket får prioritet 2, med søknadssum kr 40 000. 

Georg Claussen/Holsnøy kystlag – ferdigstilling av rehabiliteringa av Prestebryggja på Husebø 
Claussen og Holsnøy kystlag har i 2017 rehabilitert den gamle Prestebryggja i Husebøvågen nord på 
Holsnøy, truleg bygd kring 1850.  Bryggja er i tørrmur og står saman med eit eldre vegfar mot sørvest. 

Stein- og murarbeidet har vorte utført av tradisjonstørrmurar Haakon Aase, og søknaden gjeld 
ferdigstilling av den siste delen av arbeidet.  Claussen og Holsnøy kystlag søkjer til den 
fylkeskommunale ordninga om kr 40 000, av ein totalkostnad på kr 50 000.  Gjennomført 
rehabilitering har fått kr 20 000 i tilskot frå Meland kommune, og kr 78 000 frå Kulturminnefondet.   

Bryggja vart nytta av presten på Manger på veg til Herdlakyrkja, der han kryssa over land for å unngå 
dei meir utsette farvatna kring Skjelanger.  Bryggja står i samanheng med Prestenaustet i Sætrevika, 
på andre sida av landeidet.  Det er fleire SEFRAK-registrerte naust i Sætrevika, og eit særleg flott 
SEFRAK-registrert naust- og notbumiljø i Husebøvågen.  Prestebryggja er eit viktig kulturminne for å 
syne den gamle kulturhistoriske koplinga i havsamfunnet nord i Øygarden, på Herdla og Holsnøy, og 
mot Toska og Manger.  Vidare er bryggja ein rest av kyrkje- og skipreiehistoria i ytre Nordhordland, 
og for storgardane Herdla og Manger sin viktige historiske posisjon i området. 

Tiltaket får prioritet 3, med søknadssum kr 40 000. 

Folkehelse 
Rehabilitering og vøling av kulturminne er med å skape stadkjensle og byggje oppunder identitet i 
lokalsamfunna. 
 
Miljø 
Saka har ikkje påverknad for miljøet. 
 
Økonomi 
Saka har ikkje konsekvensar for kommuneøkonomien. 

Konklusjon 
Prioritering/søknad frå Meland kommune til Tilskot til verna kulturminne i Hordaland 2017/18 ligg 
føre, med følgjande rekkjefølgje: (1) Kjell Hjertås/tømra uthus ved Holmestova, (2) Gripen gard ved 
Helene Olli Sollid, sikring av eldhus, (3) Georg Claussen og Holsnøy kystlag, ferdigstilling av 
rehabiliteringa av Prestebryggja på Husebø.  Vurderinga er gjort med omsyn til føresetnadane i 
Planprogrammet for Kulturminneplan for Meland kommune. 

Framlegg til vedtak: 
Utval for levekår godkjenner prioriteringa av innkomne søknadar i tråd med grunngjevinga i 
vurderinga og etter føresetnadane i Planprogram for Kulturminneplan for Meland kommune.   

Utval for levekår godkjenner at det vert sendt vidare søknad til Tilskot til verna kulturminne i 
Hordaland 2017/18 med følgjande prioritering: (1) Kjell Hjertås/tømra uthus ved Holmestova, (2) 
Gripen gard ved Helene Olli Sollid, sikring av eldhus, (3) Georg Claussen og Holsnøy kystlag, 
ferdigstilling av rehabiliteringa av Prestebryggja på Husebø. 

Sakspapir 
 
  
 

Saksbehandlar Arkiv ArkivsakID 

Eirik Bouwer Utne FA - C00, FE - 223 17/2091 

 

Saksnr Utvalg Type Dato 

85/2017 
 

Utval for levekår PS 28.11.2017 

 
 
Søknad om støtte til vidare drift av gospelkoret Felix Vocalis  
 
 
Saksopplysningar: 
Bakgrunn 
Gospelkoret Felix Vocalis, ved leiar Merete Husebø, søkjer om driftstilskot på kr 10 000 over 
kulturmidlane. 

Søkjar har tidlegare eksistert som eit kurs ved Nordhordland folkehøgskule, ei ordning som vart 
avslutta sommaren 2017.  Koret må frå hausten 2017 sjølv koste dirigentutgiftene, på kring kr 40 000 
fram til sommaren 2018.  Søknadssummen overstig delegert vedtaksgrense, og søknaden vert lagt 
fram for Utval for levekår for handsaming.   

Vurdering 
Lag og organisasjonar kan søkje tilskot heile året, under retningsliner for kulturmidlar i Meland 
kommune, 1.2, E – Andre søknadar til tiltak innafor kulturfeltet.  Søknaden gjeld tilskot til drift, noko 
som til vanleg berre vert ytt ved tildelinga av dei ålmenne kulturmidlane med frist 1. mars.  I 
utgangspunktet har dei heilårlege tilskota som mål å støtte spesifikke tiltak og prosjekt, 
leiaropplæring, stipend til ungdom eller deltaking i nasjonale og internasjonale meisterskap.   

Likevel er det ein ytterlegare intensjon ved den heilårlege tilskotsordninga, ved å kunne støtte behov 
i lag- og organisasjonslivet som kunne vere vanskeleg å føresjå.  Situasjonen til søkjar vert vurdert til 
å vere i tråd med denne intensjonen, der ein må på kort tid omstille seg og ta på seg store utgifter. 

Felix Vocalis er eit aktivt og viktig kor i kommunen, med jamne framsyningar og innslag på 
gudstenester og arrangement, i tillegg til sin eigen julekonsert i Meland kyrkje.  Målgruppa for koret 
er vaksne, og har ein viktig tilleggsfunksjon som møteplass mellom tilflyttarar og etablerte 
Melandsbuarar.   

Folkehelse 
Deltaking i og oppleving av kulturaktivitetar er viktig for god folkehelse.  
Miljø 
Saka har ikkje påverknad på miljøet. 
Økonomi 
Søknaden kan støttast innafor eksisterande rammer. 

Konklusjon 
Ein bør yte støtte til søkjar, Felix Vocalis, tilsvarande søknadssum, kr 10 000.   

 
Framlegg til vedtak: 
Utval for levekår godkjenner at det vert ytt tilskot på kr 10 000 til søkjar Felix Vocalis ved leiar Merete 
Husebø, etter retningsliner for kulturmidlar i Meland kommune, 1.2-E. 

Saksbehandlar Arkiv ArkivsakID 

Eirik Bouwer Utne FE - 223 17/2214 

 

Saksnr Utvalg Type Dato 

86/2017 
 

Utval for levekår PS 28.11.2017 

 
 
Søknad om tilskot til BMX-bane  
 
 
Saksopplysningar: 
Bakgrunn 
Austebygda Fritidspark, ved nestleiar Morten Røstad, søkjer om tilskot på kr 40 000 til bygging av 
BMX-bane.  Søkjar har jobba med å få til ei slik utbygging over lenger tid, og planleggjar tiltaket på 
same matrikkeleining som laget i dag mellom anna disponerer til ballbinge. Tiltaket er festa i 
Temaplan for idrett, folkehelse og friluftsliv 2014–2019, og er i tråd med gjeldande reguleringsplan.  
Søknadssummen overstig delegert vedtaksgrense, og søknaden vert lagt fram for Utval for levekår 
for handsaming.   

Vurdering 
Lag og organisasjonar kan søkje tilskot heile året, under retningsliner for kulturmidlar i Meland 
kommune, 1.2, E – Andre søknadar til tiltak innafor kulturfeltet.   

Søknaden vert vurdert til å vere i tråd med hovudmåla for eigenorganisert aktivitet i Temaplan for 
idrett, folkehelse og friluftsliv 2014–2019, og samsvarar med andre tiltak som tidlegare har fått støtte 
frå kommunen over den ålmenne tildelinga med frist 1. mars.   

Søkjar legg ikkje opp til å nytte seg av spelemidlar.  Det er ikkje å tilrå at det vert bygt eit 
nærmiljøanlegg utan finansiering frå spelemidlane, både med omsyn til sjølve 
finansieringsspørsmålet, men òg anlegget sin status i det nasjonale anleggsregisteret.  Det vert 
vurdert til at søkjer har høve til å få fullfinansiert tiltaket i samspel mellom spelemidlar, tilskot frå 
andre partar (inklusiv kommunen) og eventuell bruk av eigne midlar, og at søknaden gjeldande for 
saka er i forkant av ein finansieringsplan som inkluderer dei nemnde tilskotspartane.   

Folkehelse 
Tiltaket legg opp til ei styrking av eigenorganisert aktivitet i nærleiken av Grasdal skule.  Denne typen 
aktivitet er ei viktig satsing i Temaplan for idrett, folkehelse og friluftsliv 2014–2019, definert som 
«…aktivitetar organisert av den einskilde for sosial samling, rekreasjon, mosjon og trening». Høva til å 
drive eigenorganiserte aktivitetar er viktig for ungdom, som ofte går ut av den organiserte idretten 
ved overgangen frå barndommen med redusert aktivitetsmengd som resultat.  Etablering av BMX-
bane vil vere svært positivt for folkehelsa til barn og unge i Grasdalkrinsen, som ikkje har gang- og 
sykkelveg til kultur- og idrettstilbod i Frekhaugområdet og som treng gode sosiale og spontane 
møteplassar i nærområdet sitt. 

Miljø 
Tiltaket vil etablere sosiale aktivitetsarenaar innafor gangavstand frå byggefelta i Moldekleivmarka 
og Heiane. 
 
Økonomi 
Søknaden gjeld tilskot til gjennomføring av eit større tiltak, og tilskota gjennom året er ikkje rigga 
økonomisk til å kunne støtte tilskot av denne storleik utanfor den ålmenne tildelinga med frist 1. 
mars.   

Konklusjon 
Søknaden gjeld eit svært positivt og godt forankra tiltak i Grasdalkrinsen.  Det er ikkje økonomiske 
rammer til å yte tilskot til søkjar.  Tiltaket er i forkant av ein finansieringsplan som inkluderer 
spelemidlar.   

 
Framlegg til vedtak: 
Utval for levekår avslår søknaden frå Austebygda Fritidspark, ved nestleiar Morten Røstad. Søkjar 
vert oppmoda til å vurdere finansieringsplanen på nytt, saman med eigen framdriftsplan, og komme 
tilbake med ny søknad til dei ålmenne kulturmidlane med frist 1. mars. 

 
 
 
 
 
  



36 
 

 
 

Sakspapir 
 
  
 

Saksbehandlar Arkiv ArkivsakID 

Rita C. Kvalheim Sætre  17/2808 

 

Saksnr Utvalg Type Dato 

87/2017 
 

Utval for levekår PS 28.11.2017 

 
 
Aktuelle saker  
 
 
 
 
 
 
 
 
 
 


